
				இப்பக்கம் மெய்ப்பு பார்க்கப்படவில்லை
திருக்குறள் எளிய உரை பொருள்

98. பெருமை

பெருமையோடு வாழ்வது ஒளி, ஒருவற்கு உள்ள வெறுக்கை; இளி ஒருவற்கு அஃது இறந்து வாழ்தும் எனல். 971 ஒருவனுக்கு பெருமை தருவது, அவனிடம் உள்ள தன்னம்பிக்கை-அதாவது மற்றவர்களால் செய்ய முடியாததைத் துணிந்து செய்து வெற்றி பெறுவது ஒருவனுக்கு இழிவானது எது என்றால், அந்தத் தன்னம்பிக்கை (ஊக்கம்-முயற்சி) இல்லாமல் ‘வாழலாம் என்ற அசட்டு நினைப்பு. பிறப்பு ஒக்கும் எல்லா உயிர்க்கும்; சிறப்பு ஒவ்வா, செய்தொழில் வேற்றுமையான். 972 ST60som மனிதர்களும் பிறப்பினால் ஒரே மாதிரியானவர்களே. ஆனால், ஒவ்வொருவரும் செய்யக்கூடிய தொழிலின் வேறுபாடு காரணமாகச் சிறப்பு ஒரே தன்மையாக இருக்காது. (உயர்ந்த சாதி, தாழ்ந்த சாதி என்று பேசுவது மூடத்தனம்.)

மேல் இருந்தும், மேல் அல்லார் மேல் அல்லர்; கீழ் இருந்தும், கீழ் அல்லார், கீழ் அல்லவர். 973 தகுதி இல்லாதவர் பணத்தால், பதவியால் உயர்வாக இருந்தாலும் அவர் உயர்ந்தவர் ஆக மாட்டார். உயர்ந்தவர்கள் பணம், பதவி இல்லாமல் இருந்தாலும், அவர் தாழ்ந்தவர் என்று எண்ணக்கூடாது. ஒருமை மகளிரே போல, பெருமையும், தன்னைத்தான் கொண்டு ஒழுகின், உண்டு. 974 ஒழுக்கத்தில் உறுதியாக இருக்கின்ற மங்கையரைப் போல், தீய காரியங்களைச் செய்யாமல் தன்னைக் கட்டுப்படுத்திக் கொண்டு வாழ்கின்றவனுக்குப் பெருமை ஏற்படும். 202

